
Azərbaycan Respublikası Vergilər Nazirinin           01 fevral 2010-cu il tarixli

1017040100065400 №-li əmri ilə təsdiq 

edilmişdir

«Nəzarət - kassa aparatının qeydiyyata alınması (qeydiyyatdan çıxarılması) haqqında ərizə» formasının doldurulması 

QAYDASI

«Nəzarət - kassa aparatının qeydiyyata alınması (qeydiyyatdan çıxarılması) haqqında ərizə» forması obyektinin olduğu yer üzrə uçota dayanmış vergi ödəyicisi tərəfindən həmin obyektdə (ünvanda) nəzarət-kassa aparatını qeydiyyata qoymaq (və yaxud qeydiyyatdan çıxarmaq) məqsədilə obyektin yerləşdiyi ünvana xidmət göstərən vergi orqanına təqdim edilir. Ərizə forması 8 bölmədən ibarətdir.

«1.Ərizənin təyinatı» bölməsi doldurularkən onun doldurulma səbəbindən (təyinatından) asılı olaraq müvafiq xanada işarə edilir. Ərizə nəzarət-kassa aparatının (NKA-nın) qeydiyyata alınması məqsədilə doldurulan halda 1.1 sətrindəki xanada, ərizə NKA-nın qeydiyyatdan çıxarılması məqsədilə doldurulursa – 1.2 sətrindəki xanada, məlumat dəyişikliyi məqsədilə doldurulursa – 1.3 sətrindəki xanada  işarə edilir.

«2.Ərizənin təqdim edildiyi vergi orqanı» bölməsində obyektin olduğu ünvana xidmət göstərən müvafiq vergi orqanının adı göstərilir.

«3.Vergi ödəyicisi haqqında məlumat» bölməsində 3.1 sətrindəki xanalarda NKA-nın sahibi olan vergi ödəyicisinin qısaldılmış adı göstərilir. Əgər vergi ödəyicisi fiziki şəxsdirsə, bu halda onun soyadı tam, adı və atasının adının ilk hərfləri göstərilir. 3.2 sətrindəki xanalarda həmin vergi ödəyicisinin VÖEN-i göstərilir. 
«4.Kassa quraşdırılan obyekt haqqında məlumat» bölməsində 4.1 sətrinə aid xanalarda obyektin 15 rəqəmli kodu, 4.2 sətrindəki xanalarda isə obyektin qısa adı əks etdirilir. 4.3 sətrindəki xanalarda obyektin ünvanı göstərilir.

«5.Kassa aparatı haqqında məlumat» bölməsində qeydiyyata alınan (qeydiyyatdan çıxarılan) aparatın texniki pasportun və STXM-in quraşdırma aktının məlumatları daxil edilir. Bu zaman 5.1 və 5.2 sətirlərindəki xanalarda aparatın zavod nömrəsi və markası, 5.3 sətrindəki xanalarda isə sayğacın göstəricisi qeyd edilir. 5.4 və 5.5 sətirlərdəki xanalarda müvafiq olaraq STXM-in quraşdırma aktının və ya NKA-nın qeydiyyatdan çıxarılması aktının tarixləri göstərilir.

 «6.Elektron məsafədən ötürmə qurğusu və elektron nəzarət lenti haqqında məlumat» bölməsində STXM-in quraşdırma aktının məlumatları daxil edilir. Bu zaman 6.1 və 6.2 sətirlərindəki xanalarda qurğunun tipi, 6.3 sətrindəki xanalarda qurğunun nömrəsi, 6.4 sətrindəki xanalarda isə fiskal yaddaşın göstəricisi qeyd edilir. 6.5 sətrindəki xanalarda STXM-in quraşdırma aktının tarixi göstərilir.

«7.Vergi ödəyicisinin rəhbəri və ya səlahiyyətli nümayəndəsi» bölməsində ərizəni doldurub vergi orqanına təqdim edən səlahiyyətli şəxsin soyadı, adı və atasının adı müvafiq olaraq 7.1, 7.2 və 7.3 sətirlərdəki xanalarda göstərilir. 7.4 sətrə uyğun xanaya ərizəyə əlavə edilən NKA-nın texniki pasportunun vərəqlərinin sayı qeyd edildikdən sonra, ərizənin doldurulma tarixi 7.5 sətrə qeyd edilir və ərizə imza (və möhürlə) ilə təsdiq edilir. 

«8.Vergi orqanının qeydləri» bölməsi vergi orqanının vəzifəli şəxsi tərəfindən doldurulur.

Ərizəyə NKA-nın texniki pasportu, STXM-in aktı və aparatın fiskal yaddaşının göstəricisini əks etdirən çek əlavə edilməlidir. NKA-nın qeydiyyatdan çıxarılması üçün təqdim edilən ərizəyə həmçinin NKA-nın qeydiyyat vərəqəsinin əsli əlavə edilməlidir. Bu sənədlərdən hər hansı birinin ərizəyə əlavə edilməməsi ona baxılmasından imtina edilməsinə əsas verir.
Ərizənin hər hansı bir rekviziti üzrə məlumat olmadıqda, həmin rekvizit üçün ayrılmış yerə («X» işarəsi qoyulmalı olan özəklər istisna olmaqla) «YOXDUR» sözü yazılmalıdır. Rekvizitlərin boş saxlanılmasına yol verilmir.

Ərizənin bütün rekvizitləri azərbaycan dilində (latın qrafikası) böyük çap hərfləri ilə qara və ya tünd göy rəngli qələmdən istifadə edərək yazılmalıdır. Ərizənin karandaşla doldurulmasına icazə verilmir. 

